Kon ak jemlok ko aliktata

« Teej in lale Jofian Jelalokjen ak Kapeel

* Jerbal ko kommani ilo Jukjukunpad eo

* Biirookraam ko rej Ekejjellok Ippan
Jukjukunpad eo

* Biirookraam ko fian Bobrae Ajri jan aer
Komman Manit ak Jorradn ko Rej Rube
kien

» Jikin kalbuuj ilo Juon Imon Jokwe fian
Ajri ro rej rube kien

* Biirookraam in Jikuul

* Jeje Essay

* Jipai ikijjeen Kokapildklok fian Baamle

* [joko emdj Kamo Etal fani ak Aikuj
Padwot ie

» Jikin Kalbuuj an Jodikdik ilo Hawaii
(Hawaii Youth Correctional Facility)

» Jerbal ko aer ilo Jikin Jokwe eo aer

* Kalbuuj ilo Imdn Jokwe eo an

» Jipaii ikijjeen Kokapilokldk fan Juon
armej

* Leta in Jolok Bod

* Court ko ilo Jukjukunpad eo me Armej ro
ie ej er eo rej Ronjaki Case ko Rejjab Ellap
flan Kdmadmadi [jellokun Jikin Ekajet ko
* Biirookraam in Jipai im Kdmeleleik
Armej

* Armej ro Emo Kepaak ak Pad Ippaer

» Kakdlkol in Anbwin/Takto

* Probation

* Koroollok im ukotlok jabdewdt mweien
ak jofian jaan eo judge ej kardke bwe arme;j
eo eaar rube kien en koroollok ak kollaiki
flan armej eo ear jorraan

» Jikin Jokwe ko ak Shelter ko

* Teej in lale Jofian Kapeel in Jerbal ak
jerbal ko Rekkar fian Jipaii ro

* Ewor aer blirablom kdn Uno ko Rekajoor
ak Dan in Kadok

* Biirookraam ko Jodikdik ro rej Kaaloti in
Kommani

Jaat kein kon makiitkiit in case in rube kien ilo jikin ekajet
eo kar kdmmani fian kdmeleleik aolep armej bwe en
emmanlok aer melele im jela kdn waween an criminal
justice system eo ak jikin ekajet eo ej loloorjake bwe en
wor jokwane jerbal. Men kein rej model jiddik ak
waanjofiak ko ekka aer walok im rej pijaiklok buifiten ko
ekka kdmmani ak ekka aer bok jikier flan uwaaki ak jerbali
manit ak bdd in rube kien ko rellap. Ejjab kwalok kake ta
ear walok ilo jabdewdt case.

Ekkar fian Kakien eo ikijjeen Armej in Amedka ro ewor aer
Utamwe ak M&jno in Anbwin ak Kd&lmanlokjen (American
with Disabilities Act, P.L. 101-336), melele kein ijin repad ilo
bar juon waween ak format eoktak, elafifie naaj kajjitoke.
Elafiie kwaikuji waween in ak format in eoktak, jouj im call e
lok Department eo an Attorney General, Crime Prevention &
Justice Assistance Division ilo (808) 586-1150.

Case in Rube

County eo an Maui Case
ko an Ajri ro Redik Jan

Department of the Attorney General
Crime Prevention &

Justice Assistance Division

235 S. Beretania Street, Suite 401
Honolulu, HI 96813

Phone: (808) 586-1150

Website: ag.hawaii.gov

Joloke case eo
nae juon armej
eo emdj kar
enoik rudén kdn
aan ak bod in
rube kien

MELELEIN NAAN KO

Iien Roiijake fian Kwalgk ak kdommane juon jemlok ak alikkar:
lien rofijake eo me rej lelok naan in kapildk fian ajri eo edik jan 18 an
110 ikijjeen jaaj ko ak jorraan ak bod in rube kien ko enoiki rudn kaki,
lelok kdkapiloklok fiane kon jimwe im marofi ko an iumwin jemén ae
eo im lelok iien fian an kwalok uwaak eo an fian jaaj ko enoik rudn
kaki.Elafifie ajri eo edik jan 18 an iid enaaj uwaak bwe ejjab bdd,
innem naaj kardk iien rofijake case eo (i.e. iien ekajet).

Joloke case eo nae juon armej eo emdj kar enoik ruén kon jorraan
ak bod in rube kien: Ejja ainwot fie rej lo an ejjelok rudn juon eo
ertitto.

Kon ak jemlok eo iliktata: Ejja ainwdt jemlok eo ikijjeen kaje eo ilo
court eo an ro reriitto. Court eo ej peke im kalikkar ta ko rej walok
flan juon ajri edik jan 18 an iid me emdj ekajete imaan court ak eaar
kwalok ruon ke eaar kdmmane jorraan ak bod in rube kien eo enoiki
rudn kake (lale list in kon ak jemlok ko aliktata ilo tulikin ijin)

Jorraan ak bad in rube kien me elap an lap: Juon jorraan ak bdd in
rube kien eo watdke bwe elap an lap jan juon jorrdan ak bod in rube
kien ejjap lap im enanalok kaje ko nane.

Kon eo ak jemlok eo aliktata jan juon opiij, ejjab an court ak
jikin ekajet, ej leloke fian an bok jipaifi ko jet, me ajri eo edik jan
18 an iié im jinen im jemin rej erra kaki im kon waween ko fian
loori, ilo an ejjelok roiijake imaan court: Kon eo ak jemlok eo
aliktata jan juon opiij, ejjab an court ak jikin ekajet, ej leloke fian an
bok jipaii ko jet, me ajri eo edik jan 18 an iid im jinen im jeman rej
errd kaki im kdn waween ko fan loori, ilo an ejjelok rofijake imaan
court.

Counselor ro an Ajri ro Redik Jan 18 iié dettaer: Epad ilowaan
Imon Bwilijmaan eo ilo Maui Section en an Ajri ro redik jan 18 iid
dettaer, social worker rein ie repojak in jipafi Mande fian Bolaide ilo
awa in jerbal ko fian lelok jerbal in kokapildoklok ilo mdkaj fian ajri eo
edik jan 18 an iid im eaar rube kien.

Jorraan ak bdd in rube kien ejjap lap: Juon jorrddn ak bdd in rube
kien me ejjap lap in wot juon jorrddn ak bod in rube kien me elap an
lap bdtab elaplok jan juon jorrdan ak bdd edik.

Kajjitok eo ak Petition: Juon pepa ikijjeen kien me ¢j file ilo Family
Court im ej lemaanlok juon jorraan ak bod in rube kien (jorraan ak
bdd in rube kien ak juon jorraan ak bod an ajri ejjab lap ainwdt jab
etal in jikuul ilo ejjelok unin, ko jin mweo imon ak lap jan jofian an
bot im jab pokake) juon ajri edik jan 18 iid dettan eaar kdmmane.
Plea: UUwaak eo an ajri eo edik jan 18 an iid flan kajjitok ak petition
eo (ej ba bwe mool ak ej ba bwe ejjab mool).

Project POI: Biirookraam in jipafi eo me juon ej make etal im pad ie
jan kdnaan eo an make im Imon Bwilijmaan eo an Maui ej bok
eddoin. Ej kdmman fan ro ej kab kein kajuon aer rube kien fian
kabweer er jan aer bar jade imaan jikin ekajet an ajri ro redik jan 18
ii0 dettaer ikijjeen jerbal in jipail im katakin ko fian er, dinwdt [dmnak
kon ta ko rej walok jan men ko jej kdmmani ilo jidimkij im lelok naan
in kokapiloklok.

Lawyer eo an kien ak Ri-kinaaklgk eo: Lawyer eo an kien me kar
jitofie bwe en liaakelok kajjitdk eo ak petition eo ¢j pad imaan court
nae ajri eo edik jan 18 an 1id.

Status Offenders: Juon armej edik jan 18 iid dettan, me ej komman
jorraan ak bdd dinwdt jab etal in jikuu] ilo ejjelok unin, ko jan mweo
imon, ak elap an bot im jab pokake.

Iien ekajet: Ejja ainwot iien ekajet eo fan ro reritto; ej peke im
kalikkar elafifie ajri eo edik jan 18 an iid eaar kdmmane jorrdan ak bdd
in rube kien eo enoik rudn kake.

Waiver of Jurisdiction: Juon waween jerbal an jikin ekajet eo me
Family Court eo emarofi lelok ajri eo edik jan 18 an iid bwe en pad
iumwin marofi €o an court eo an ro reriitto flan an rofijake im kdmman
jemlok.





